
ԱՄՓՈՓԱԹԵՐԹ

«ՆՇՎԱԾ ՈԼՈՐՏՈՒՄ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՆԴԱՄ ՊԵՏՈՒԹՅՈՒՆՆԵՐԻ ՕՐԵՆՍԴՐՈՒԹՅԱՆ ՆԵՐԴԱՇՆԱԿԵՑՄԱՆ ՆՊԱՏԱԿՈՎ՝ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻ ՊԱՀՊԱՆՄԱՆ ՆԿԱՏՄԱՄԲ ՊԵՏԱԿԱՆ ՀՍԿՈՂՈՒԹՅՈՒՆ (ՎԵՐԱՀՍԿՈՂՈՒԹՅՈՒՆ) ԻՐԱԿԱՆԱՑՆԵԼՈՒ ՍԿԶԲՈՒՆՔՆԵՐԻ ՈՒ ՄՈՏԵՑՈՒՄՆԵՐԻ ՄԱՍԻՆ» ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ՀՐԱՄԱՆԱԳՐԻ ՆԱԽԱԳԾԻ ՄԱՍԻՆ
	1. ՀՀ Արդարադատության նախարարություն   
	23.04.2021թ.

	
	N /14.1/10138-2021 

	Ի պատասխան Ձեր 2021թ. ապրիլի 2-ի թիվ //10755-2021 գրության և ղեկավարվելով «Միջազգային պայմանագրերի մասին» օրենքի 11-րդ հոդվածի 1-ին մասի 5-րդ կետի դրույթներով՝ Ձեզ եմ ներկայացնում «Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» համաձայնագրում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմերի, ինչպես նաև համաձայնագիրը վավերացման ենթակա դարձնող հիմքերի առկայության մասին ՀՀ արդարադատության նախարարության եզրակացությունը։
Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա է վավերացման: 
	Ընդունվել է ի գիտություն:


	2. ՀՀ ֆինանսների նախարարություն 

	23.04.2021թ.

	
	N 01/5-1/6115-2021 

	Կից ներկայացնում ենք «Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» համաձայնագրի նախագծի վերաբերյալ եզրակացությունը:
«Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» համաձայնագրի նախագծում  (այսուհետ՝ Նախագիծ) առկա է դրույթ (6-րդ հոդվածի 3-րդ կետ․ Պետական հսկողության (վերահսկողության) մարմիններն իրավունք ունեն պետական հսկողության (վերահսկողության) միջոցառումների անցկացմանը ներգրավելու փորձագետներ և (կամ) փորձագիտական կազմակերպություններ՝ անդամ պետությունների օրենսդրությամբ սահմանված կարգով), որի համապատասխան պայմանների ի հայտ գալու դեպքում կարող է հանգեցնել Հայաստանի Հանրապետության պետական բյուջեի ծախսերի ավելացմանը¸ որի չափը հնարավոր չէ գնահատել համապատասխան տվյալների բացակայության պատճառով։ Միաժամանակ տեղեկացնում ենք, որ Նախագիծը եկամուտների նվազեցում նախատեսող դրույթներ չի պարունակում:

	Ընդունվել է ի գիտություն:
Համաձայնագրի 6-րդ հոդվածի 3-րդ կետով սահմանված դրույթի /Պետական հսկողության (վերահսկողության) մարմիններն իրավունք ունեն պետական հսկողության (վերահսկողության) միջոցառումների անցկացմանը ներգրավելու փորձագետներ և (կամ) փորձագիտական կազմակերպություններ՝ անդամ պետությունների օրենսդրությամբ սահմանված կարգով)/ վերաբերյալ հայտնում ենք, որ ներկայումս «Հայաստանի Հանրապետությունում ստուգումների կազմակերպման և անցկացման մասին» գործող օրենքի 7-րդ հոդվածի 1-ին մասի ժա) կետով արդեն իսկ սահմանված է դրույթ առ այն, որ  ստուգման ցանկացած փուլում առանձին հարցերի պարզաբանման նպատակով ստուգումն իրականացնող անձինք իրենց լիազորություններն իրականացնելիս իրավունք ունեն ստուգմանը ներգրավել տնտեսավարող սուբյեկտի կողմից իրականացվող տնտեսական գործունեության ոլորտի համապատասխան մասնագետների և թարգմանիչների: Այսպիսով, նման կարգավորում, ըստ էության արդեն իսկ առկա է ՀՀ գործող օրենսդրությամբ, ընդ որում, համապատասխան մասնագետները ներգրավվելու են ըստ անհրաժեշտության, ինչպես որ ներկայում է: Միաժամանակ, Համաձայնագրի 6-րդ հոդվածի 3-րդ կետով հղում է կատարվում ներպետական օրենսդրությանը, մասնավորապես՝ նախատեսվում է, որ Պետական հսկողության (վերահսկողության) մարմիններն պետական հսկողության (վերահսկողության) միջոցառումների անցկացմանը փորձագետներ և (կամ) փորձագիտական կազմակերպություններ ներգրավելու են անդամ պետությունների օրենսդրությամբ սահմանված կարգով («Հայաստանի Հանրապետությունում ստուգումների կազմակերպման և անցկացման մասին» գործող օրենքի 7-րդ հոդվածի 1-ին մասի ժա) կետ):  Ըստ այդմ, Համաձայնագրի 6-րդ հոդվածի 3-րդ կետը հղում է պարունակում ՀՀ ներպետական օրենսդրությանը, իսկ հաշվի առնելով այն հանգամանքը, որ Համաձայնագիրը, համաձայն ՀՀ արդարադատության նախարարության կողմից ներկայացված դիրքորոշման, չի պարունակում օրենքին հակասող, օրենքի փոփոխություն կամ նոր օրենքի ընդունում նախատեսող նորմեր՝ հետևաբար չի կարող նաև հանգեցնել Հայաստանի Հանրապետության պետական բյուջեի ծախսերի փոփոխության:

	3. ՀՀ ֆինանսների նախարարություն 
	02.06.2021թ.

	
	N 01/5-1/8700-2021 

	«Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցմանը կամ ծախսերի ավելացմանը հանգեցնող դրույթներ առկա չեն: 
	Ընդունվել է ի գիտություն:

	4. Պետական գույքի կառավարման կոմիտե 
	07.04.2021թ.

	
	N 01/12.1/2366-2021  

	Ի պատասխան ՀՀ վարչապետի աշխատակազմի տեսչական մարմինների աշխատանքների համակարգման գրասենյակի 2021 թվականի ապրիլի 5-ի թիվ //10755-2021 գրության և ի կատարումն ՀՀ վարչապետի 2019 թվականի ապրիլի 17-ի թիվ 02/06.5/18499-2019 հանձնարարականի՝ հայտնում ենք, որ «Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։

